
Уводзіны
Гульня ў развіцці пазнавальнай актыўнасці малодшых школьнікаў

Гульня – гэта вялізнае светлае акно, цераз якое ў духоўны свет дзіцяці ўліваюцца ўяўленні, звесткі аб навакольным свеце. Гульня – гэта іскра, якая запальвае аганёк дапытлівасці і кемлівасці.

В. А. Сухамлінскі

Аналіз любой чалавечай дзейнасці сведчыць аб тым, што яна падобна на гульню, а гульня – гэта спецыфічнае адлюстраванне ўсяго, што акружае чалавека ў свеце.

Каб выхаваць дзіця як суб’екта творчай дзейнасці, як носьбіта пэўнай сістэмы адносін, настаўнік павінен навучыць яго дзейнічаць самастойна пры любых абставінах, у любой сферы чалавечай культуры; сфарміраваць сістэму яго адносін да навакольнага свету, да людзей, да самога сябе. Для рашэння гэтых задач неабходна прабудзіць актыўнасць самога дзіцяці, вядучымі формамі праяўлення якой становяцца дзейнасць і зносіны. Менавіта тут удасканальваюцца прыродныя задаткі або кампенсуецца іх адсутнасць.

Як вядома, асноўным відам дзейнасці дзіцяці з’яўляецца гульня. У час гульні маленькі чалавек накаплівае вопыт ролевых паводзін і зносін, што ў далейшым дапамагае яму “уваходзіць” у жыццё. Гульня забяспечвае патрэбнасць дзіцяці ў самавыражэнні і адыгрывае важную ролю ў станаўленні яго асобы. У гульні ствараюцца найбольш спрыяльныя ўмовы для засваення ведаў і ўменняў, для развіцця важных псіхічных працэсаў: сенсорных, абстрагавання і абагульнення, адвольнага запамінання.

Любая дзейнасць, гульнявая таксама, прадугледжвае пэўную мэту і канкрэтызацыю яе ў задачах, рэалізацыю зместу з дапамогай спецыфічных сродкаў і ацэнкі яе рэзультатаў. Дзеці не імкнуцца з дапамогай гульні, напрыклад, развіваць адвольную самарэгуляцыю ці дэцэнтрацыю ў мысленні, хоць усё гэта ў гульні адбываецца. Мэты ставяць педагогі: развіваць асобасныя якасці дзяцей, іх эмацыянальныя і валявыя сферы і г. д. Задача педагога – арганізацыя ў жыццядзейнасці канкрэтнага дзіцяці або калектыва такіх гульнявых сітуацый, якія дазволяць сфарміраваць пэўныя новыя якасці, замацаваць тыя, што ўжо набыты.

Вялікія магчымасці для ажыццяўлення педагагічнай дзейнасці дае гульня настаўніку. Ён можа ўдзельнічаць у ёй як партнёр, можа быць кіраўніком або кіраваць гульнёй цераз памочніка. Яго роля можа быць даследчай, ацэначнай. Ён можа выступаць кансультантам або проста назіральнікам. Важнейшая задача настаўніка “арганізаваць” поспех дзіцяці, забяспечыць яму рух наперад у гульнявой дзейнасці. Іменна прадметна гульнявое асяроддзе забяспечвае бліжэйшае і перспектыўнае творчае развіццё дзіцяці.

Цікавая і змястоўная дзейнасць дзяцей забяспечваецца пры ўмове выкарыстання разнастайных гульняў:
· фізічных і псіхалагічных гульняў і трэнінгаў – рухальных, карэкцыйных;

· інтэлектуальна-творчых гульняў – дыдактычных, працоўных, тэхнічных, камп’ютэрных і інш.;

· сацыяльных – творчых сюжэтна-ролевых , дзелавых гульняў;

· комплексных – дзейнасць у свабодны час, калектыўна-творчая дзейнасць.

У арганізацыі і кіраванні дзіцячымі гульнямі можна выдзяліць наступныя правілы, якіх настаўнік павінен прытрымлівацца пастаянна:

1. Гульня павінна прыносіць радасць. Не застаўляйце дзіця гуляць, а стварыце ўмовы для ўзнікнення пазнавальнага інтарэсу, праяўлення пазнавальнай і творчай актыўнасці.

2. Ажыўляйце гульню, уносячы новы змест і правілы, чытанне казак і апавяданняў, выраб мадэлей і няхай дзеці фантазіруюць, прыдумваюць іншыя гульні, выконваюць новыя ролі.

3. Стварайце ў гульні спакойную атмасферу. Не стрымлівайце рухальную актыўнасць дзяцей. Дзеці могуць скакаць, бегаць.

4. Не навязвайце дзецям гульнявы матэрыял, прадметы, дапаможнікі. Няхай яны ляжаць свабодна. Добра, калі гульнявыя атрыбуты дзеці рыхтуюць самі, па ўласнай ініцыятыве.

5. Хваліце дзіця за поспехі, асабліва, калі ён упершыню паспяхова засвоіў дзеянні, выканаў адказную ролю.

6. Назірайце, аналізуйце, як дзіця выконвае правілы гульні, ролі, гульнявыя дзеянні.

7. Будуйце свае ўзаемаадносіны з дзецьмі на ўзаемным даверы, шчыра раздзяляйце з дзецьмі радасць, поспехі, паказвайце ўзоры ўважлівых адносін да людзей, узаемадапамогі, ветлівасці, культуры паводзін.

У навучальным працэсе часта выкарыстоўваюцца дыдактычныя гульні.

Дыдактычная гульня з’яўляецца гульнявой фомай навучання, у якой адначасова дзейнічаюць два пачаткі: вучэбны, пазнавальны і гульнявы, займальны. Гульня забяспечвае плаўны пераход ад адной вядучай дзейнасці дзяцей да другой, а таксама садзейнічае хуткаму засваенню ведаў, прадстаўленняў аб навакольным свеце. У адрозненне ад вучэбных заняткаў, у дыдактычнай гульні вучэбныя, пазнавальныя задачы ставяцца не прама, а ўскосна – вучні засвойваюць веды, гуляючы. Навучальная задача ў такіх гульнях як бы замаскіравана і не стаіць на першым плане для іграка, матывам яе выканання становіцца імкненне дзіцяці гуляць, выконваць гульнявыя дзеянні.

Такім чынам, гульня можа выконваць самыя разнастайныя функцыі: камунікатыўную, дыягнастычна-карэкцыйную, дыдактычную, псіхатэраўпеўтычную, эстэтычную і інш.

Роля дыдактычных гульняў ў навучанні і выхаванні шасцігодак

Для дзяцей шасцігадовага ўзросту гульнявая дзейнасць з’яўляецца вядучай. Разам з тым сістэматычнае засваенне ведаў на ўроках закладвае аснову авалодання элементамі вучэбнай дзейнасці, якая паступова выцясняе гульнёвую. Змякчыць пераход ад адной вядучай дзейнасці да другой дапамагаюць дыдактычныя гульні. У сваёй працы дыдактычным гульням я надаю вялікую ўвагу, выкарыстоўваю іх на розных этапах урока. Лічу, што гульні даюць магчымасць педагогу ажыццяўляць навучанне, развіваць разумовыя здольнасці, фарміраваць каштоўныя рысы асобы і станоўчыя ўзаемаадносіны дзяцей у даступнай і прывабнай для іх гульнёвай форме.

Дыдактычная гульня мае сваю ўстойлівую структуру: дыдактычную задачу, змест, правілы і гульнёвыя дзеянні. Асноўным элементам гульні з’яўляецца дыдактычная задача. Усе астатнія элементы падпарадкаваны гэтай задачы і забяспечваюць яе выкананне. Дыдактычныя задачы могуць быць самымі разнастайнымі: азнаямленне з наваколлем, развіццё маўлення і мыслення, замацаванне матэматычных уяўленняў, выхаванне ўвагі, хуткасці мыслення, кемлівасці і іншыя.

Зместам дыдактычнай гульні з’яўляецца навакольная рэчаіснасць (прырода, людзі, іх узаемаадносіны, падзеі грамадскага жыцця, мова, музыка, жывапіс і іншае).

Важная роля ў дыдактычнай гульні належыць правілам, якія вызначаюць, што і як, у якой паслядоўнасці павінна рабіць у гульні кожнае дзіця, рэгулююць узаемаадносіны дзяцей: выхоўваюць уменне стрымлівацца, кіраваць сваімі паводзінамі, гаварыць па чарзе, не перабіваючы адзін аднаго. Неабходнасць прытрымлівацца правілаў ва ўмовах калектыўнай гульні прымушае кожнае дзіця суадносіць свае дзеянні з дзейнасцю таварышаў, садзейнічае ўзнікненню агульных інтарэсаў, а таму з’яўляецца важнай умовай фарміравання станоўчых рыс паводзін.

Галоўная асабліваць дыдактычнай гульні – наяўнасць гульнявога дзеяння. Менавіта яно перш за ўсё цікавіць і прываблівае дзяцей. Прывяду  прыклады некалькіх гульнявых дзеянняў.  Дзеянні з цацкамі або прадметамі ці малюнкамі - гэта падбор, складванне і раскладванне іх па пэўнай задуме. Так, у гульні “Ліст” дзеці спачатку складваюць з асобных частак малюнак, а потым расказваюць па ім. Гульнёвымі з’яўляюцца дзеянні адшуквання і знаходжання. Напрыклад, у гульні “Маўчанка” вядучы шукае ў пакоі прадметы з пэўнымі якасцямі. Прывабліваюць дзяцей у гульні элементы загадвання і разгадвання, чакання і нечаканасці. Гульнёвымі могуць быць інтэлектуальныя дзеянні параўнання, супастаўлення, апісання і г. д. Да гульнёвых адносяцца і асаблівыя рухі: плясканне ў далоні, кіданне мячыка, заплюшчванне вачэй, пастукванне па стале. Вялікая група гульняў у якасці гульнёвага дзеяння ўключае спаборніцтва паміж асобнымі дзецьмі або групамі дзяцей. Чым цікавей гульнёвае дзеянне, тым больш паспяхова дзеці вырашаць дыдактычную задачу.

Усе структурныя элементы гульні ўзаемазвязаны, адсутнасць аднаго з іх разбурае гульню.

У сваёй рабоце з шасцігодкамі я выкарыстоўваю розныя віды дыдактычных гульняў: гульні з дыдактычнымі цацкамі і прыродным матэрыялам, настольныя (друкаваныя) і слоўныя гульні.

У гульнях з цацкамі, прыродным матэрыялам дзеці непасрэдна ўспрымаюць прадметы. Гэтыя гульні я будую з улікам прынцыпу нагляднасці і ў адпаведнасці з імкненнем дзяцей гуляць з канкрэтным прадметам. У час гульні яе ўдзельнікі пазнаюць разнастайныя ўласцівасці прадметаў, параўноўваюць, супастаўляюць іх. Да настольных гульняў адношу гульні, у якіх выкарыстоўваюцца карткі з сюжэтнымі і прадметнымі малюнкамі, лічбамі, геаметрычнымі фігурамі і інш. Напрыклад, гульня “Лато”.

Слоўныя гульні не патрабуюць нагляднага матэрыялу. Яны пабудаваны на дзеяннях і словах і праводзяцца пасля таго, як у дзяцей сфарміраваны пэўныя веды аб рэальных прадметах або з’явах. Гэта такія гульні “Зычны – галосны”. “Скажы наадварот”, “Чые галасы?”, а таксама гульні-загадкі.

Да кожнай гульні я старанна рыхтуюся: прадумваю яе ход, спосабы тлумачэння правіл гульні дзецям, а таксама вызначаю сваё месца ў ёй. Да гульні рыхтую і дзяцей, аднаўляем з імі пэўныя веды або засвойваем новыя . У такім выпадку гульня замацоўвае веды, якія дзеці атрымалі на занятках або з паўсядзённым жыцці.

Пры правядзенні гульні стараюся коратка і зразумела растлумачваць яе змест і правілы, імкнуся заахвоціць усіх дзяцей, паважліва адношуся да ўдзельнікаў гульні. У час гульні сачу за яе тэмпам. Павольны тэмп стамляе, расхалоджвае дзяцей, ім даводзіцца падоўгу чакаць сваёй чаргі. Але і празмерна хуткі тэмп узбуджае дзяцей, прыводзіць да мітусні, часам выклівае спрэчкі паміж удзельнікамі гульні.

У ходзе гульняў я часта выступаю ў ролі вядучага, пры гэтым накіроўваю гульню рэплікамі, пытаннямі, непрыкметна падтрымліваю асобных дзяцей, ствараю ўмовы для праяўлення ініцыятывы, даю ацэнку няправільным адказам або прадухіляю іх. Напрыклад, у гульні “Магазін” выконваю ролю прадаўца і сачу за тым, каб дзеці правільна апісвалі прадметы, якія хочуць купіць.

Сур’ёзную ўвагу надаю правілам гульні. Ад захавання правіл гульні залежыць выхаваўчая каштоўнасць – усведамленне дзецьмі норм паводзін у калектыўнай дзейнасці, станаўленне патрабавальных і справядлівых адносін да равеснікаў, уменне звяртаць увагу на думку таварышаў, узгадняць з імі свае жаданні.

Такім чынам, дыдактычныя гульні я выкарыстоўваю і як спосаб навучання, разумовага, фізічнага развіцця дзяцей, і як спосаб іх маральнага выхавання.

Развіццё пазнавальнага інтарэсу шасцігодак у працэсе навучання

Вучэнне павінна быць шчаслівым, вясёлым, грунтоўным.

Ш. А. Аманашвілі

Вядучым відам дзейнасці для малодшых школьнікаў з’ўляецца вучоба.

Галоўная мэта вучэбнага працэсу - арганізаваць пазнавальную дзейнасць вучняў так, каб забяспечыць высокую ступень засваенння імі ведаў. Адсюль зразумела, што эфектыўным можна лічыць толькі той метад, які стымулюе пазнавальную актыўнасць усяго класа і кожнага вучня.

Сярод сродкаў актывізацыі вучобы дыдактыкі выдзяляюць: вучэбны змест, метады і прыёмы навучання, формы арганізацыі навучання.

Змест вучэбнага матэрыялу садзейнічае абагачэнню і расшырэнню ведаў дзяцей, набыццю вопыту, развіццю яго кругагляду. Але не ўсё прываблівае ў змесце навучання малодшых школьнікаў. Таму перад настаўнікам паўстае задача – зацікавіць дзяцей.

У пачатковых класах на ўроках выкарыстоўваецца розны займальны матэрыял: дыдактычныя гульні, сюжэтна – ролевыя гульні, розныя гульнёва-навучальныя сітуацыі, рэбусы, займальныя задачы ў вершах, загадкі, элементы спаборніцтва.

Гульня неўзаметку заахвочвае выконваць нялёгкую разумовую працу, не ўспрымаючы яе як працу. Гульня неназойліва дапамагае прыняць пэўныя правілы, ускласці на сябе пэўныя абавязкі. Пры выбары той ці іншай гульні, можна кіравацца і больш канкрэтнымі мэтамі: набыць новыя веды па тэме, удакладніць, пашырыць і паглыбіць іх, разгледзець з’яву ў новым аспекце, звязаць новае з вядомым, узнавіць забытае, папярэдзіць забыванне і іншае. Добра арганізаваная гульня даводзіць разумовую і эмацыянальную актыўнасць да такога ўзроўню, якога ніколі не бывае пры звычайным завучванні, бо яна аб’ядноўвае мэту, дзеянне і вынік, мабілізуе веды і ўвагу, уцягвае ва ўдзел нават пасіўных: сочачы за гульнёй, яны зусім не пасіўна ўдзельнічаюць у працэсе даследавання.

Крыніцай сапраўднай пазнавальнай актыўнасці дзяцей любога ўзросту з’яўляюцца патрэбнасці. Найбольш распаўсюджаным матывам, які ўплывае на фарміраванне ў шасцігадовага дзіцяці цікавасці да навучання з’яўляецца матыў гульні. Каб задаволіць матыў гульні, настаўнік у першым класе на ўроках прымяняе дыдактычныя гульні, сюжэтна – ролевыя гульні, лічылкі, загадкі, рэбусы, гульнёва-навучальныя сітуацыі.

Навучанне грамаце – першая ступенька ў школьным курсе роднай мовы. Менавіта на ўроках навучання грамаце ў вучняў выхоўваецца цікавасць да роднай мовы. Гульнёвы матэрыял садзейнічае фарміраванню ў дзяцей правільнага вымаўлення гукаў, развіццю фанетычнага і моўнага слыху, засваенню ведаў аб слове, складзе, гуку, запамінанню іх суадносін з гукамі, выпрацоўцы выразнай дыкцыі.

Для развіцця мовы шасцігодак я выкарыстоўваю такія гульні: “Назаві адным словам”, “Слова заблудзілася”, “Карусель”, “Гукі-браткі”, “Выберы цацку” і іншыя.

Значэнне моўнага паняцця “слова” паказваецца на розных прыкладах у працэсе гутарак, а замацоўваецца ў час выканання практыкаванняў, дыдактычных гульняў. 

З гэтай мэтай выкарыстоўваю вершы, якія знаёмяць дзяцей шасцігадовага ўзросту са словам, паказваюць практычную значнасць слова, раскрываюць слова як сэнсовую адзінку мовы. Садзейнічаюць азнаямленню дзяцей з тэрмінам “слова” і загадкі, у якіх трэба дадаць апошнія словы. Напрыклад, гульня “Хто ведае, якіх слоў не хапае?”

Па цвічку тук – ток

Б’е жалезны... (малаток) Е.Лось.

Загадкі-забаўлянкі прывучаюць вучняў уважліва слухаць верш, падбіраць падобныя па гучанню і прыдатныя па сэнсу словы. Слова-адгадка можа быць выкарыстана і для вывучэння ў ім таго ці іншага гука.

Пры азнаямленні вучняў з гукавым складам слова карысна ўжываць вершы, якія змяшчаюць гукапераймальныя словы. Напрыклад:

Пэўна, вы вясновую чулі,

Як на дрэве, на суку 

Кліча на ўвесь лес зязюля:

-Ку-ку! Ку-ку!   В.Вітка

Пры выкарыстанні гульні трэба помніць, што гульнёвая задача павінна супадаць з вучэбнай задачай.

Для замацавання навыка правільнай пастаноўкі націску ў словах выкарыстоўваю гульню “Выберы цацку”. Вучню прапануецца ўзяць цацку, напрыклад, у назве, якой націск падае на другі склад.

Вельмі падабаецца маім вучням на ўроках навучання грамаце надзяваць на руку ляльку з тэатра “Батлейка” і вучыць яе чытаць або чытаць асаблівым для гэтай лялькі голасам: калі гэта лісічка – то хітрым, а калі воўк ці мядзведзь, то суровым. І звычайная справа – чытанне – ператвараецца ў цікавую гульню.

Займальнасць на ўроках навучання грамаце – гэта захопленасць мовазнаўствам з яго “цяжкай” граматыкай і лексікай. Праз гульню значна лягчэй зразумець няпростыя законы мовы – а значыць яе, мову, ведаць, паважаць, любіць, берагчы.

Каб забяспечыць актыўную работу вучняў на ўроку матэматыкі ў 1 класе выкарыстоўваю гульні-спаборніцтвы: “Лесвічка”, “Эстафета”. Для развіцця вылічальных навыкаў прымяняю гульні: “Маўчанкі”, “Кругавыя прыклады”, “Вылічальныя машыны”, гульні-падарожжы разам з казачнымі героямі, паравозікам з Рамашкава.

Дыдактычныя гульні на ўроках матэматыкі не толькі развіваюць пазнавальны інтарэс, але і фарміруюць агульнавучэбныя ўменні і навыкі самастойнай работы.

Сярод агульнавучэбных навыкаў і ўменняў асобае месца займаюць уменні кантроля і ацэнкі сваёй дзейнасці і дзейнасці сваіх таварышаў. Гэтыя ўменні фарміруюцца пры выкарыстанні гульні могуць рэалізавацца ў групавой і парнай рабоце. Гэта і абмен сшыткамі, і праверка заданняў. Гэта такі варыянт, калі адзін вучань задае задачу, а другі рашае яе і наадварот. Гэтая гульня павышае адказнасць вучняў да вучобы, дазваляе творча авалодаць вучэбным матэрыялам.
На ўроках матэматыкі вучні з захапленнем рашаюць задачы ў вершах, задачы-жарты. Яны выклікаюць цікавасць у дзяцей, лёгка запамінаюцца, ажыццяўляюць урок, спрыяюць развіццю кемлівасці.

Тры папугаі

Ехалі ў трамваі.

Двое каля рынку

Выйшлі на прыпынку.

Колькі на прыпынку.

Колькі ж папугаяў 

Стала ў трамваі?

Прыляцелі на ўрокі

Белабокія сарокі.

За парты ўселіся па дзве

-Дзве парты лішнія яшчэ.

Пераселі па адной

-Лішняй парты ні адной.

Колькі ж белабок-сарок

Прыляцела на ўрок?

У Андрэйкі адзін брат.

І імя яго Марат, 

Тры сястры 

-Наташа, Яна і маленькая Аксана.

Колькі ж у сям’і дзяцей?

Хто палічыць іх хутчэй?

Валік – хлопчык хвацкі

-Робіць брату цацкі:

Трактар, лодку, лыжку,

Коніка і мышку.

Цацкі зможаш палічыць

-І табе будзе рабіць.

На палянцы, ля крыніцы,

Скачуць жвава дзве куніцы.

Да іх прыбеглі дзве лісічкі,

Дзве маленькія сястрычкі. 

А за лісічкамі як кот,

Падкраўся ціхенька янот.

Звяры скакалі і куляліся...

Колькі іх – вы здагадаліся?

Для развіцця вылічальных навыкаў прымяняю гульню “У палёт”. На дошцы запісваю кругавыя прыклады і вывешваю малюнак ракеты з люкам. У палёт на ракеце паляціць той, хто правільна вылічыць прыклады, а ў каго ёсць памылкі 

застануцца ў дублёрах. Правільны адказ запісан на люку ракеты. Адкрывае люк той, хто першы правільна рашыў прыклады.

Трэба помніць, што прымяняючы гульню на ўроку, настаўнік павінен абавязкова дэманстраваць, паказваць вучням іх дасягненні. Вучань ўсведамляе, што настаўнік хваліць яго не толькі за добры ўдзел у агульнай гульні, але і за рэзультат – за атрыманыя веды і ўменні.

Гульня не павінна быць штучна прыцягнутай да той ці іншай тэмы ўрока, яна павінна быць штучна прыцягнутай да той ці іншай тэмы ўрока, яна павінна ўплятацца ў вывучэнне праграмнага матэрыялу.

Нельга забываць і пра фізкультмінуткі, якія павінны быць прадаўжэннем гульні на ўроку. Напрыклад, калі на ўроку ідзе размова пра спорт. То ў час фізкультмінуткі мы як бы гуляем у тэніс, у футбол, плаваем. Калі гаворым пра лес, пра яго прыгажосць зімой, то імітуем хадзьбу на лыжах, гуляем у снежкі і г.д.

Паравоз крычыць:

-Ду-ду-ду-у-у-у!

Я іду-іду-іду-іду.

Колы весела бягуць,

Колы песеньку пяюць:

-Чах-чах-чах,

Чух-чух-чух.

Чах-чах-чах,

Чух-чух-чух.

Ш-ш-ш... Ту-у-у...

Прыехалі

Абібок.

Мама вяжа

Рукавічкі,

Я ваксую чаравічкі.

А на кухні

Дзед з бабуляй

Мыюць міскі

І каструлі.

Не сядзіць без справы

Тата – 

Робіць санкі-самакаты.

Толькі коцік, абібок

Каля грубкі грэе бок.

Вельмі цікавыя для вучняў сюжэтныя гульні. Яны не патрабуюць асаблівай падрыхтоўкі, патрэбна толькі прадумаць ход такіх гульняў. Важна адзначыць, што сюжэтныя гульні можна праводзіць на працягу ўсяго вучэбнага дня, падпарадкоўваючы працу адзінай мэце. А тэматыка гульняў можа быць разнастайнай: “У свеце казак”, “Падарожжа ў горад Угадайск” і г.д. 

Я часта выкарыстоўваю прыём прысутнасці на ўроках казачных герояў і жывёл, якія прыходзяць на ўрок з заданнямі для вучняў.
З дапамогай персанажаў любімых дзецьмі мультыплікацыйных фільмаў, кніжак, якія “прыходзяць” на ўрокі, можна ў гульнявой форме арганізаваць вучэбную дзейнасць вучняў на любым этапе ўрока.

Дзеці з задавальненнем складаюць прыклады для Чыпаліна, дапамагаюць свайму новаму аднакласніку Бураціна засвоіць азы матэматычных ведаў. Шасцігодкі вельмі стараюцца, імкнуцца, каб госці адзначылі іх добрую працу.

Разам з Нязнайкам малышы шукаюць памылкі ў прыкладах, разам з Самаробкіным падлічваюць дэталі, якія патрэбны для рамонту аўтамабіля, разам з маленькім ільвянём размяркоўваюць косткі на снеданне і абед, разам з доктарам Айбалітам  адлічваюць пэўную колькасць таблетак для лячэння хворых звяроў. Гульнёвыя сітуацыі з казачнымі героямі ствараюць на ўроку атмасферу прыўзнятасці, патрабуюць ад дзяцей адказнасці за справу, якую ім даручылі.

Напярэданні Новага года дзеці сустракаюцца з Дзедам Марозам. Выканаўшы ўсе заданні, шасцігодкі дапамагаюць Дзеду Марозу адшукаць Снягурку, якая заблудзілася.

Такія сюжэтныя гульні непрыкметна, самі па сабе дапамагаюць вучням засвойваць  вучэбны матэрыял і накіраваны на актывізацыю разумовай дзейнасці вучняў.У сваёй рабоце я таксама праводжу цікавую гульню- спаборніцтва “ Хто хутчэй упрыгожыць ёлачку ?”. У гэтай гульні ўлічваецца хуткасць выканання заданняў. Вывешваю два плакаты-аплікацыі з выявамі елачак для дзвюх каманд-удзельніц конкурсу. На дошцы для ўсіх вучняў класа запісваюцца два слупкі прыкладаў. Удзельнікі каманд па чарзе падыходзяць да дошкі, рашаюць прыклады, вешаюць на ёлку цацку і перадаюць “эстафету” наступнаму гульцу сваёй каманды. Апошняя цацка зорка. Каманда, удзельнік якой першым павесіць яе на вяршыню ёлкі, становіцца пераможцай.

Аналагічным чынам праводзяцца гульні-спаборніцтвы  “Кармушка” (дзеці, рашыўшы прыклад, прымацоўваюць картку з выявай птушкі да кармушкі), ”Акварыум” (малышы па чарзе кормяць рыбак,пакуль не накормяць усіх), ”Збор грыбоў” (вучні збіраюць грыбы ў кошык, пакуль кошык не напоўніцца).

Пры арганізацыі кожнай гульні я не забываю хваліць малышоў, падтрымліваю іх, узнагароджваю за поспехі. Гэта надае маленькім вучням упэўненасць у сваіх сілах, фарміруе пазнавальную цікавасць, узмацняе імкненне да творчай актыўнасці, пабуджае да далейшай плённай працы.

Так, казачны герой, які пабываў ў гасцях у дзяцей, дзякуе ім за работу.

А вось як можна заахвочваць дзяцей у час гульні “Хто збярэ лепшы букет?”. Кветкі букета і ваза выразаецца з каляровай паперы. На працягу ўрока яны ўручаюцца вучням, якія правільна выканалі заданне. Кожны імкнецца атрымаць як мага больш кветак і сабраць лепшы букет. У гульні “Хто пабудуе дом? “ у якасці прызоў дзеці атрымліваюць дэталі канструкцыі дома ( дах, сцены, вокны, дзверы і г.д.). У гульні  “Хто стане альпіністам?” малышы за правільныя адказы ўзнагароджваюцца элементамі “гор” (гэта могуць быць разрэзаныя на часткі трохвугольнікі ). У  канцы ўрока вучні са сваімі прызамі выходзяць да дошкі і з дапамогай магніцікаў “збіраюць” на дошцы малюнак. З кавалачкаў атрымліваюцца  “горы” – выясняем, чыя вышэйшая. І “юнага альпініста” віншуюць з перамогай.

У гульні лягчэй ажыццяўляць індывідуальна-дыферынцыраваны падыход да вучняў. Ёсць вучні, якія баяцца выходзіць да дошкі, не ўпэўнены ў сваіх ведах, але любяць, як і ўсе, гуляць таму я стараюся прыцягваць такіх вучняў у гульнёвыя сітуацыі як можна часцей. 

Гульня не толькі стымулюе пазнавальную актыўнасць вучняў, але і выклікае ў іх станоўчыя эмоцыі ў працэсе вучэбнай дзейнасці, развівае самастойнасць, волю, ініцыятыву. 

Гульня садзейнічае развіццю калектывісцкіх навыкаў, развіццю мовы, мыслення, грамадскіх паводзін. 

У выніку сістэматычнага выкарыстання гульняў у вучэбным працэсе ў вучняў  развіваецца рухомасць і гібкасць розуму, фарміруюцца такія працэсы мыслення, як параўнанне, аналіз і іншыя. 

Пры дапамозе гульні можна дабіцца трывалага засваення і замацавання ведаў вучняў.

Гульня павінна быць дынамічнай, таму недапушчальны доўгія тлумачэнні і заўвагі дысцыплінарнага характару.

Ні ў каго не выклікае сумлення тое, што гульня для дзяцей – з’ява жаданая, радасная. Часта настаўнікі на ўроках матэматыкі выкарыстоўваюць матэматычныя эстафеты, калектыўныя спаборніцтвы “Хто хутчэй?” Я таксама вырашыла выкарыстаць гульню – спаборніцтва, але не ўлічыла, што ўзровень ведаў вучняў майго класа розны і таму не ўсе могуць справіцца з такім заданнем. Так, для сябе зрабіла вывад, што прымяняючы гэты гульнёвы прыём,  неабходна помніць аб роўных магчымасцях дзяцей, што ўдзельнічаюць у гульні. Таму цяпер, калі праводжу гульні-спаборніцтвы, падбіраю слабейшым вучням нескладаныя прыклады, каб усе вучні справіліся з заданнем і не падвялі сваю каманду, не выклікалі гнеў сваіх таварышаў.

Цікава праходзяць і падабаюцца вучням майго класа ўрокі-падарожжы. Урокі-падарожжы могуць быць разнастайныя. Можна мяняць від транспарту, маршрут і змест урока.

Напрыклад, урокі матэматыкі часта складаю на сюжэты прачытаных казак: “Рэпка”, “Пшанічны каласок” і інш. Галоўнае, каб выбраная гульня садзейнічала вучэбна-выхаваўчым мэтам, замацаванню і паглыбленню пазнавальнай цікавасці дзяцей да навучання.

Такім чынам, прымяненне на ўроках элементаў гульнявой тэхналогіі стварае ў дзяцей працоўны настрой, садзейнічае пераадоленню цяжкасцей у засваенні новага матэрыялу, здымае стамляльнасць і дазваляе падтрымліваць увагу на працягу ўсяго ўрока.

Выкарыстанне элементаў гульні на ўроках навучання пісьму

Найбольшую цяжкасць пры навучанні дзяцей шасці гадоў выклікаюць урокі навучання пісьму. Гэта зусім новы від дзейнасці для вучняў, для выканання якога ў дзяцей павінны быць добра развіты дробныя мышцы рукі. Да таго ж пісьмо патрабуе ад дзяцей вялікага зрокавага напружання. Дзеці хутка стамляюцца, прападае цікавасць да пісьма. І тут на дапамогу прыходзіць гульня. Для таго, каб вучням захацелася ўзяць у рукі ручку і напісаць першыя ў сваім жыцці літары, склады, словы, неабходна іх зацікавіць . Я расказваю ім казкі пра літары, пра іх прыгоды. Так, у гульнёвай форме, ідзе правільнае ўспрыманне вучнямі напісання абрысаў літары  і яе злучэнняў з іншымі літарамі. З дапамогай схемы-доміка дзеці запаміналі структуру нашай мовы: на першым паверсе жывуць гукі і літары, на другім – склады, на трэцім – словы, на чацвёртым – сказы. Для замацавання напісання літары вучні штрыхавалі выявы машын, жывёл, прадметаў, посуду гэтымі літарамі.

Для індывідуальнай самастойнай работы выкарыстоўваю перфакарты з выявай домікаў. Напрыклад, патрэбна рассяліць склады з мяккім і цвёрдым зычным гукам у розныя домікі; або у адзін домік пасяліць словы з адным складам, а ў другі   - словы з дзвюма складамі.

На ўроках навучання пісьму часта выкарыстоўваю ілюстрацыі дзіцячых кніг, кніжкі-размалёўкі. Напрыклад, прапаную разгледзець ілюстрацыю і назваць прадметы, у назве якіх ёсць гук, які мы вывучаем.

Галоўны вынік прымянення гульняў і элементаў гульні на ўроках навучання пісьму - вучні з ахвотай пісалі свае першыя літары, склады, словы, сказы.
Гульні з загадкамі
Загадка – гэта мудрагелістае алергічнае апісанне прадмета ці з’явы, якое прапануецца як пытанне  для адгадвання. У звычайных рэчах і празаічных з’явах загадка адкрывае празаічныя бакі, іх апісанне спалучаецца з эстэтычнай ацэнкай аўтара, якая грунтуецца на бытавым, працоўным, гістарычным вопыце чалавека.

У загадцы шырока выкарыстоўваюцца метафарычныя алегорыі, метанімія, увасабленні,  розныя віды параўнання, разнастайная рытміка. І народныя, і літаратурныя загадкі з’яўляюцца сапраўднымі дыяментамі любой мовы і могуць выкарыстоўвацца як на ўроках па ўсіх прадметах, так і ў пазакласнай дзейнасці. Яны развіваюць кемлівасць, дапытлівасць, здольнасці да паэтычнай выдумкі, выхоўваць любоў да роднага слова.

Дзеці з задавальненнем гуляюць у гульні з загадкамі. Прывяду прыклад некаторых гульняў з загадкамі, якія я прымяняю на ўроках і пазакласных мерапрыемствах. 

1. Падскажы слоўца. Вядучы (вядучыя) чытае па памяці загадкі. Адгадка – апошняе слова ў загадцы, яго і павінны сказаць дзеці хорам.

 Загарэліся сумёты,

Пад вярбой гараць ля плота.                                      

Кот на печы не ляжыць –

Як мага хутчэй бяжыць.

Ведае хітрун стары:

Прыляцелі... (снегіры).                                    

Стракатуха прыляцела

І на даху дома села.

Не жыццё – адна марока,

Як пачне трашчаць... (сарока).
В.Зуёнак.

2. Друкарня. У гульні прымаюць удзел дзве каманды, кожная з якіх атрымлівае набор картак. На картках напісана адна з наступных літар: А, В, Г, Е,  І, К, Л, Н, О, П, Р, С, Ц, Ч, Я. Члены каманд (іх лік адпавядае колькасці літар) прымацоўваюць карткі на грудзях. Вядучы чытае загадку, удзельнікі каманд павінны як мага хутчэй стаць у рад так, каб можна было прачытаць слова-адгадку.

Белы, лёгкі і пушысты,

Ён укрыў зямлю ўсю чыста.

Як прынёс яго ў дом – 

Ён разліўся ручаём.

(Снег.)

Заўсёды летам і зімой

Мае іголачкі са мной,

Галінак у мяне багата.

Зімой прыходжу к вам на свята.

(Елка.)
Яго ніяк не абмінеш:

Ці ў хатку заходзіш,
Ці з хаты ідзеш.

(Парог)

3. Хто больш? Каманды атрымліваюць карткі, на якіх пад нумарамі запісаны загадкі. На адгадванне загадак даецца 1 хвіліна. Адгадкі запісваюцца на кантрольным лісце паперы пад тымі ж нумарамі, што і загадкі.

1. І зімой, і летам – 

Белая як снег, 

І зімой, і летам – 

Як надзьмуты мех,

Ходзіць на лапатках,

Бегае нягегла,

Рогам есць і п’е,

А гергеча гэтак,

Што нікому нельга

Зразумець яе.

2. Два разы нараджаецца, адзін раз памірае.

3. Лёгка з зямлі паднімаеш,

А далей сваёй рукі не кінеш.

4. Без сякеры і цвікоў

Збудавалі круглы дом.

Н.Гілевіч

Кантрольны ліст: 1. Гусь. 2. Птушка. 3. Птушынае пяро. 4. Гняздо

4. Хто хутчэй. Прадстаўнікі каманд падыходзяць да стала, на якім знаходзяцца карткі з тэкстамі загадак і карткі з выявамі птушак. Кожны павінен выцягнуць картку з загадкай і за 2 хвіліны падабраць да яе картку з адгадкай.

1. Без гадзінніка жыве,

А ў пару заўжды ўстае,

Галасіста ён спявае,

Нас прачнуцца заклікае.

2. Зноў пад дахам , угары,

Дом будуюць маляры.

Будзе ўтульны церам-дом,

Гразь ім служыць як бетон.

Хто ж такія муляры,

Што працуюць у гары.

Н.Парукаў

Чаму дзеці так любяць загадкі? 

Ды таму, што загадка ў сімвалічнай форме паказвае дзіцячы вопыт пазнання рэчаіснасці.

Наступныя гульні дапамагаюць вучням пазнаёміцца з гукамі, складамі, словамі, замацаваць навык чытання.

1. Назавіце кветкі з адным, двума, трыма складамі.

Адзін: бэз, флёкс, мак. Два склады: астра, гваздзік, ружа, лотаць, касач, цюльпан. Тры склады: гарлачык, фіялка, лілея, вяргіня, півоня, рамонак, васілёк, званочак.

2. Падбярыце слова – назву кветкі, каб яно пачыналася з гука а; к; р.

3. “Многа – адзін”.

    Ружы – ружа, півоні – півоня, астры – астра, вяргіні – вяргіня, званочкі – званочак, фіялкі – фіялка, касачы – касач, Лілея – лілія.

4. “Збярыце букет”.

У букет можна браць кветкі, у якіх ёсць галосныя а; у; і. Або тыя, дзе другі гук – зычны (галосны).

5. Назавіце лішняе слова: півоня, астра, ружа, гваздзік, гладыёлус, кавун, касач, фіялка.

6. “З купіны на купіну”.

Настаўнік указкай паказвае склады на складовай табліцы. А дзеці чытаюць. На канцы ўказкі – малюнак жабкі.

7. “Што яшчэ можна пагрузіць на машыну?”

(Каб слова пачыналася на “М”).

- Што вязеш, аўтамашына?

Усё што ёсць на “М”.

Вось маліна, мячык, манка

І мачанка ў місцы...

“Чыстагаворкі са складоў”.

Мо-мо-мо – з’елі много экскімо.

Ма-ма-ма – у нас часу няма.

Мы-мы-мы – дачакаліся зімы.

8. “Адрамантуй літары”

Настаўнік кажа, што літары, якія запісаны на дошцы, аб’еў жучок, трэба іх адрамантаваць і назваць. (Літары не дапісаны).

9. “З кветачкі на кветачку”.

Намаляваць на кветачках склады, у настаўніка на ўказцы матылёк або пчолка, якая “лётае” з кветачкі на кветачку. Дзеці чытаюць склады.

10. “Правядзіце вавёрку ў дупло”.

Да дошкі прымацаваны малюнак дупла, вакол надрукаваны знаёмыя дзецям склады. Настаўнік паведамляе задачу: “Вавёрка можа трапіць у дупло, скачучы па складах з літарай “С”. Дапамажыце ёй”.

11. “Так ці не так?”

Валя адпрасавала спадніцу, сукенку, футра, кашулю, хустку. У дупле жывуць восы, дзяцел. Вавёрка, барсук, сава. У вырай паляцелі жураўлі, ластаўкі, буслы, сарокі, лебедзі, кнігаўкі.

12. “Наадварот”.
Шырокі-вузкі, добры-кепскі, мяккі-цвёрды, чысты-брудны, злева-справа, чорны-белы, цяжка-лёгка, зверху-знізу, дорага-танна, вясёлы-сумны, часта-рэдка, зіма-лета, высока-нізка, цёмна-светл
Асаблівасці арганізацыі пазнавальнай дзейнасці малодшых школьнікаў у выхаваўчай дзейнасці

     Пазнавальная дзейнасць з’яўяецца адным з відаў выхаваўчай дзейнасці, якая выконвае ў выхаванні важную ролю, а  пазнавальная гульня ў сваю чаргу з’яўляецца адной з вядучых форм выхаваўчай пазнавальнай  дзейнасці, якая з’яўляецца прыцягальнай і цікавай для дзяцей дадзенага ўзросту. Выкарыстанне займальных форм стварае радасны псіхалагічны настрой, спрыяе з’яўленню жадання займацца вольнай пазнавальнай дзейнасцю за межамі класа, школы.

      Вялікую ролю ў фарміраванні грамадзянскіх рыс характару дзіцяці я , у сваёй педагагічнай дзейнасці, адводжу народным гульням , якія ні толькі выхоўваюць вучня, але і абуджаюць цікавасць да азнаямлення з навакольным светам – “Мянькі”, “Галубы”, “Міхасік”, “Мароз”, “Белыя мядзведзі”. У гульнях у вучняў найбольш поўна праяўляюцца таворчыя здольнасці , фантазія , іх чалавечыя якасці.  Часцей за ўсё я выкарыстоўваю народныя гульні, якія маюць моўныя вытокі, у якіх унесены простыя гука-высотныя інтанацыі, фальклорны матэрыял – прыказкі ,прымаўкі, лічылкі, загадкі, заклічкі, дражнілкі. А  старажытна-беларускія словы ні толькі ўзбагачаюць слоўнікавы запас дзяцей, але і садзейнічаюць іх агульнаму развіццю. 

     З мэтай узбагачэння слоўнікавага запасу вучняў і развіцця мовы, у пазаўрочнай рабоце выкарыстоўваю таксама інтэлектуальныя, інтэрактыўныя і спартыўныя гульні, у якіх выкарыстоўваюцца лічылкі, заклічкі, рыфмаванкі. Гэта такія гульні , як “Гарады” – дзеці змагаюцца за званне “Знаўца роднага краю”. Гульня “Змейка” дапамагае ў тлумачэнні незразумелых слоў, гульня “Збяры слова”, гульня “Расшыфруй слова” -  запісаныя літары лічбамі, іх трэба расшыфраваць; гульня “Лесвіца” – у слупок запісаны словы так, што ў кожным слове на адну літару больш. Прыкладам развіцця пазнавальнай актыўнасці будзе і гульня “Цудадзейнае кола”, мэтай якой з’яўляецца пашырэнне слоўнікавага запасу вучняў і азнаямленне дзяцей з разнастайнасцю беларускай мовы.

     Правёўшы дыягнастычныя даследванні (напрыканцы навучальнага года)  я зрабіла вывад, што слоўнікавы запас вучняў узбагаціўся, арфаграфічная пільнасць дзяцей павысілася, цікавасць пры вывучэнні і замацаванні новых слоў дала высокія вынікі, а перарабіць (выхаваць) душы падрастаючага пакалення адміністрацыйным шляхам нельга, затое лёгка кіраваць душамі, створанамі прыгажосцю і ведамі.

Заключная частка
“Гульня садзейнічае развіццю калектывісцкіх навыкаў, развіццю мовы, мыслення, грамадскіх паводзін, развіццю лепшых чалавечых рыс”.

М. Горькі

Зрабіць урок цікавым, а не забаўляльным, эфектыўным, а не эфектным, навучаць гуляючы, а не проста гуляць – такія галоўныя праблемы я вырашаю ў сваёй працы з вучнямі першага класа. 

Я не зводжу каштоўнасць дыдактычных і іншых гульняў толькі да развіцця разумовых здольнасцей і расшырэння кругагляду. Змест гульняў у цэлым аказвае вялікі ўплыў на станаўленне асобы дзіцяці, эстэтычнае яго развіццё. Гульня патрабуе ад дзіцяці прыцягнення ў свае правілы: ён павінен быць уважлівым да развіваючага сюжэта ў сумеснай гульні з таварышамі; ён павінен хутка здагацца, як паступіцьў нечаканай сітуацыі; ён павінен уявіць сабе адсутнічаючы прадмет або ўяўляемую сітуацыю і дзейнічаць так, каб астатнія ўдзельнікі гульні яго зразумелі і былі задаволены яго выдумкай. Такім чынам, у гульнёвай дзейнасці фарміруецца адвольнасць псіхічных працэсаў і дзіця можа асэнсавана ісці да пастаўленай  мэты.

 У сувязі з павышэннем складанасці дыдактычных задач гульняў узрастае і мая роля ў кіраўніцтве гульнёвай дзейнасцю дзяцей. Але кантралюючы дзяцей або дапамагаючы ім, я нічога не раблю за іх і не пазбаўляю іх ініцытыятыву. Таму мае вучні любяць вучыцца, разумеюць сэнс навучання, падтрымліваюць таварысцкія адносіны ў сваім калектыве.

Якое месца павінна займаць гульня на ўроку?  Вядома не можа быць канкрэтнага адказу на гэтае пытанне. Галоўнае, каб гульня дапамагала дасягнуць вучэбнай і выхаваўчай мэт. Колькасць гульняў на ўроку павінна быць разумнай. У пачатку ўрока гульня павінна дапамагчы зацікавіць, арганізаваць вучняў, у сярэдзіне ўрока гульня павінна дапамагаць засвоіць вучэбны матэрыял урока, а ў канцы – гульня  можа насіць пошукавы характар. Але на любым этапе яна павінна быць цікавай, даступнай, уключаючай розныя віды дзейнасці вучняў. 

Настаўніку, які працуе з шасцігодкамі неабходна шукаць кожны раз новыя формы работы, новыя гульні, якія развіваюць і падтрымліваюць цікавасць да ведаў. А выхоўваючы імкненне да ведаў, мы фарміруем асобу маленькага чалавека, які ўмее думаць, саперажываць, тварыць. І вельмі важна, каб у гэты час разам з імі былі сапраўдныя сябры, настаўнікі і выхавальнікі, якія дапамогуць яму ў пачатку яго працоўнай дзейнасці ў школе, дапамогуць уступіць у жыццё.

ДАДАТАК №1

Матэматыка 
1 клас
Тэма: Склад ліку 3.

Мэта: Практыкаваць у запамінанні саставу ліку 3. Паказаць прыём дадавання 
ліку 2 па частках. Параўноўваць лік 3 з іншымі лікамі і рабіць 


адпаведныя запісы.










Развіваць лагічнае мысленне.








Выхоўваць самастойнасць, пазнаваўчы інтарэс.

Ход урока

І. Паведамленне тэмы ўрока.

 – Сёння мы разам з героямі беларускай народнай казкі “Пшанічны каласок” будзем лічыць, рашаць задачы і прыклады, параўноўваць лікі.

Слухаем пачатак казкі.

· Колькі птушак жыло на двары? (3)

· Індык і гусак паспрачаліся. Дапаможам ім падлічыць грушы.

· Палічыце колькі куранятак у курачкі? “Два рыжанькія, ды тры жоўценькія, два беленькія і два пярэсцінькія. Колькі ўсяго?” (9 куранят)

· Якіх больш рыжанькіх ці жоўценькіх?

· А індык і гусак спрачаюцца, хто з іх разумнейшы. Вось курачка і задае ім задачкі.

Задача 1. Курачка знайшла 3 чарвячкі і два жучкі. Колькі ўсяго насякомых знайшла курачка?

Задача 2. На галінцы сядзела 4 птушкі. Две паляцелі. Колькі птушак засталося?

Фізмінутка

· Курачка знайшла каласок. Колькі ў ім зярнятак? Палічыце.

· Што курачка зрабіла з каласком?

ІІ. Работа па вучэбнаму дапаможніку с. 14

Выканаць заданне 1, 2, 3. Складанне і рашэнне задач.

Выканаць заданне 5. Вылічальныя машыны. Вывад: +1+1 або +2

· Прыйшла курачка з млына і запыталася гультаёў хто з іх з мукі спячэ булкі. А індык і гусак не захацелі. Яны сказалі: “лепей мы будзем рашаць прыклады і задачы з вучнямі 1 класа”.

Выкананне заданняў 7, 8, 9, 10, 11.

Фізмінутка

ІІІ. Пісьмо па ўзору. Пастаноўка знакаў больш, меньш, роўна.

ІV. Вынік урока.

· Курачка спякла булкі. Палічыце колькі булак спякла курачка?

· Колькі маленькіх булачак ? Колькі вялікіх булачак? Якіх больш?

· Прагнала курачка гультаёў і стала частаваць куранятак. Хто працуе, той і мае.

Вучні добра працавалі. Малайцы.
ДАДАТАК №2

Матэматыка 1 клас Тэма: Лік і лічба 6.
Мэта: Паказаць утварэнне ліку 6, яго запіс і месца ў радзе лікаў. Замацоўваць прыёмы складання і аднімання. Развівацць адвольную ўвагу,памяць. Выхаванне ветлівых адносін. 1 .Вуснае лічэнне.
· Сёння на ўроку мы адправімся ў казачнае падарожжа разам з паравозікам з Рамашкава Мы
будзем рашаць задачы і прыклады , лічыць , пісаць лічбу , а якую адгадайце. Палічыце
казачных герояў казкі " Рэпка ".

· Палічыце ад 1 да 30 , ад 30 да 1.

· А вось і паравозік з Рамашкава. 3 якіх геаметрычных фігур складаецца паравозік ?

· Колькі вагонаў ў нашага паравозіка? ( 6.)

· Вагоны перапутаныя, Які нумар вагона вы даведаецеся, калі палічыце прыклады.
4-3    3-1     5-2    2+2    3+2    5+1

-
Поезд рыхтуецца да адпраўлення, а мы рашаем задачы
Задача №1. У вазе было 5 яблыкаў. Мама дала пяці дзецям па яблыку. Колькі засталося яблыкаў?
· Задача №2. Дзядуля даў Тані 2 апельсіны і столькі ж мандарынаў. Колькі фруктаў даў
дзядуля Тані?
· Якім прыкладам рашылі?

Каб даведацца ў колькі гадзін наш поезд адправіўся ў падарожжа, рошым наступную задачу.У Сашы было 4 зялёныя шары і 2 чырвоныя. Колькі ўсяго шароў у Сашы?
· Наш паравозік адправіўся ў падарожжа.

· Гляньце на лузе пасецца 2 каровы, 2 казы і 2 конікі. Колькі ўсяго жывёл пасецца на лузе?

Фізмінутка
Работа па падручніку. Ст.32,33.
-
Прыехалі мы ў казку " Рэпка".
-
Пал^чыце колькі на градцы расце буракоў? Колькі рэпак? Колькі ўсяго гародніны? Як
атрымалася 6 ? (5+1)
Вырашыў дзед вырваць рэпку. Кліча бабку.
Калі ласка, бабулька, дапамажы.
Дапамагу, але мне трэба палічыць кураняткі (5+1).
· Якая вялікая рэпка вырасла! Палівалі добра.
· Давайце рошым задачу №2. Дзед 2 вядры прынёс, бабуля - 2 вядры, унучка - таксама 2
вядры . Колькі ўсяго вёдзер вады прынеслі? Запішыце рашэнне ў сшытак.

Дзедка за рэпку. Бабка за дзедку. Цягнуць, пацягнуць, выцягнуць не могуць. Пайшла бабуля клікаць унучку на дапамогу. А ўнучка сядзіць за электроннай машынай. Давайце дапаможам ёй вылічыць. Выканайце заданне №3 . Выканалі. Прыйшла ўнучка на дапамогу. Цягнуць, пацягнуць, выцягнуць не могуць. Кліча ўнучка сабаку Жучку. А Жучка просіць рашыць задачу №5, №6, №7. Прыбегла жучка на дапамогу. Цягнуць, пацягнуць, выцегнуць не могуць. Кліча Жучка кошку. Кошка дапаможа, калі мы складзём і рошым задачу №8. Рашылі задачу. Прыбегла кошка цягнуць рэпку. Не выцегнулі рэпку. Пайшла кошка клікаць мышку. А мышка прапануе выканаць заданне №9. Вось прыйшла мышка на дапамогу. Цягнуць пацягнуць, выцягнулі рэпку. На колькі кусочкаў трэба падзяліць дзеду рэпку, каб пачаставаць усіх памагатых? (6).
Пісьмо лічбы 6. Выканайце заданне №10. Вынік урока.
Вяртаемся назад у клас з нашага падарожжа па казцы "Рэпка". Малайцы, добра папрацавалі. Адгадайце колькі фламастдіраў у мяне ў адной і другой руцэ, калі ўсяго ў мяне 6 фламастЯраў? (5 і 1, 4 і 2, 3 і 3).
ДАДАТАК №3

Матэматыка 

1 клас
ТЭМА: Таблiца складання i аднiмання лiкаў у межах 20 выгляду + 4, - 4.

МЭТ А: Адпрацаваць з вучнямi прыём складання i аднiмання лiку 4 па частках;

Паказаць выкарыстанне гэтага прыёму для складання i аднiмання лiкаў з пераходам праз дзесятак. Замацаванне ўменне рашаць задачы вядомых тыпаў.

Развiваць лагiчнае мыслення, памяць.

Выхаваць самастойнасць, адказныя адносiны да вучобы.

1. Вуснае лiчэнне.

-Сёння мы з вамі адпраўляемся у "матэматычнае падарожжа", дзе будзем рашаць прыклады i задачы, вучыцца дадаваць i аднiмаць лiк 4. У падарожжа адправiмся на поездзе. Поезд казачны з Рамашкава. Ён прывёз нам цiкавыя заданнi. Перш чым адправiцца ў падарожжа, трэба выканаць гэтыя заданні.

Выкананне заданняу.

-З якiх геаметрычных фiгур складаецца наш поезд ?

-Палiчыце колькi вагонаў у нашым поездзе ?

-Даведайцеся нумар кожнага вагона. Для гэтага трэба рашыць прыклады, што запiсаныя на вагончыках.(4-3, 5-3, 6-2, 8-3, 3+3, 4+3, 6+2.)

-Увага! Да адпраўлення поезда застаецца некалькi хвiлiн.Купляем бiлеты!

Самастойная работа з перфакартамi.

7+3 
5+4

9-3 
6+2

10-2 
8-3

-У вагонах кантралёры! Падрыхтуйце бiлеты для праверкi !(Праверка перфакарт.)

-З намi ў падарожжа адпраўляецца Нязнзйка.Увага! Поезд адпраўляецца!

2. Першы прыпынак – станцыя Пазнайка. Мальвiна прапануе вам

наступныя заданні.

-Выконваем заданнi падручнiка № 1,2, 3.с.43.

-Зараз едзем у горад Сонечны. У горадзе жыве Знайка. Ён прапануе рашыць прыклады 4,5. 
-Наступная станцыя Спартыуная.

Фiзмiнутка.

-Наш поезд прыбывае на станцыю Задачкiна. На гэтай станцыi мы будзем складаць i рашаць задачы 6-9.

-Апошнi прыпынак ст. Знайкiна. Нязнайка просiць дапамагчы рашыць яму прыклады 13 з тлумачэннем.

3. А цяпер наступiў час вяртацца дамоў. Наша падарожжа закончылася. 
-Цi спадабалася вам падарожжа?

-Чым займалiся на уроку?

-Як рознымi спосабамi прыбавiць лiк 4?

-Колькi будзе 5+4? 15+4?
ДАДАТАК №4

Навучанне пісьму. 1 клас
Тэма. Пісьмо малой літары б.

Мэты:1.Стварыць умовы для засваення напісання малой літары б.

           2.Развіваць мову вучняў, каліграфічныя навыкі. 

           3.Выхаванне дабрыні.

1.Арганізацыйны момант.

2.Гутарка па карціне “Восень “.

-Якая пара года адлюстравана на карціне ?

Складанне апавядання па карціне.

Прыйшла восень. Пачырванела рабіна.Пажоўклі лісты на дрэвах. Дзеці сабралі прыгожы асенні букет.

-Які першы гук у слове букет?

-Пааслухайце казку пра літару б. 

Жыла-была маленькая прыгожая літара б.Яна вельмі любіла, калі дзеці вучыліся яе пісаць.

Зараз мы паспрабуем напісаць маленькую літару б.

3.Тлумачэнне настаўнікам  і самастойнае пісьмо вучнямі малой літары б.

4. Фізмінутка. 

5. –Як усе дзеці,маленькая пісьмовая  літара б любіла гуляць з хвосцікам. Яна, то падымала свой хвосцік уверх, то  апускала ўніз, то пакідала пасярэдзіне.

Пісьмо  малой літары б з” хвосцікам” рознай даўжыні для злучэння з іншымі літарамі.

6.-Сумна  стала адной гуляць літары б. І вырашыла яна  пайсці ў госці да  сваіх сябровак літар. Спачатку яна пайшла да літары п. Прыйшла павіталася. 

Запісваем бп. Якое злучэнне? (Верхняе.)

Затым маленькая літара б пайшла ў госці да літары с 

Запісваем літары бс. Якое злучэнне? (Верхняе). Затым літары б і с пайшлі ў госці да літары м.

Запісваем злучэнне літар бм. Якое злучэнне? (Ніжняе).

Сталі літары гуляць у траве і згубіліся ў жоўтых лісточках. А знайшлі іх бусел , мышка, певень, сабака. 

Злучыце малюнак і літару, з якой пачынаецца гэтае слова. Дзеці злучаюць лініямі друкаваныя літары і малюнкі.

7. Вынік урока.

- З прыгодамі якой літары мы пазнаёміліся? 

- Да якіх сябровак хадзіла літара б? 

ДАДАТАК №5

Навучанне пісьму

Тэма: “Пісьмо вялікай літары Г”

I.  У маленькай пісьмовай літары г ёсць бацькі – вялікія пісьмовыя літары Г. Напішыце вялікія літары Г.

Тлумачэнне настаўніка і самастойнае пісьмо вучняў.

II.  У той час, калі маленькая літара г гуляла са сваімі сяброўкамі, вялікія літары Г былі на рабоце. Вярнуліся яны дадому стомленыя і знерваваныя. Каб супакоіцца, вырашылі размяцца з маленькай палачкай, якая то скакала ўверх уніз, то заставалася пасярэдзіне.

Пісьмо літары Г з “палачкай” рознай даўжыні – для злучэння з іншымі літарамі. 

III. Вы пісалі прыгожа і старанна, вашы ручкі стаміліся. Зробім для іх фізкультхвілінку.

IV. Убачылі вялікія Г сябровак сваёй дачкі маленькай літары г, павіталіся з імі. З    якімі маленькімі літарамі віталіся вялікія літары Г? (З літарамі д, л, н). Што атрымалася, калі яны віталіся? (Гд, Гл, Гн). Якія злучэнні выкарыстоўваліся?

  Самастойнае пісьмо вучнямі спалучэнняў літар Гд, Гл, Гн.
Што вы сможаце сказаць пра літары Г? Якія яны? (Ветлівыя, добрыя).

V.  Вечарам вялікія літары Г запрасілі да сябе ў госці іншыя вялікія літары. Прыйшлі мамы і таты маленькіх літар. Яны таксама павесяліліся і згубілі свае друкаваныя пары. Дапамажыце вялікім літарам знайсці свае друкаваныя пары.

Вучні злучаюць лініямі друкаваныя і пісьмовыя літары.

VI. Фізкультмінутка.

VII. Настаў час, калі ўсім літарам трэба было вяртацца ў свае домікі. Але некаторыя бацькі не маглі знайсці ўласных дзетак, а дзеткі бацькоў. Дапамажыце ім знайсці адзін аднаго.

Вучні каля вялікіх літар замест кропак пішуць маленькія літары, а на другім радку – вялікія літары.

VIII. Некалькі літар вырашылі разыграць сваіх сяброў. Яны схавалі свае элементы, каб іх не пазналі. Але мы з вамі іх лёгка пазнаем – дапішам элементы, якіх не хапае.

IX. Гульня “Думай і пішы”. Калі названае слова абазначае прадмет вялікага памеру, яго трэба пісаць з вялікай літары, калі прадмет маленькі, яго назву трэба пісаць з маленькай літары.

Выкарыстоўваюцца словы: слон – С, муха – м, машына – М, носік – н, чмель – ч і да т.п.

X.  Вынік урока. 

 -   З прыгодамі якой літары  пазнаёміліся?
ДАДАТАК №6

Стымулюючыя заняткі 1 клас

Тэма: Кола загадак

Мэта: Вызваць цікавасць да вуснай народнай творчасці, развіваць здольнасць адгадваць загадкі, развіваць кемлівасць, выхоўваць адказнасць за свае адказы, таварыскасць, жаданне больш ведаць.

Ход заняткаў

I АБ’ЯЎЛЕННЕ ТЭМЫ ЗАНЯТКА

II ТЛУМАЧЭННЕ ПРАВІЛ ГУЛЬНІ

Дзеці дзеляцца на 2 каманды. Члены каманды і каманды па чарзе называюць нумары загадак. Нумары загадак запісаны на дошцы на 3-4 акружнасцях. Нумароў загадак 30. Сярод нумароў ёсць 3 пустых нумары – гэта пераход хода. 3 нумары маюць права адняць 1 бал, 5 нумароў дабаўляюць бал. За правільны адказ каманда атрымлівае 1 бал. Назвы каманд выбіраем адгадваючы 2 загадкі.

Ад нябёсаў да зямлі сем сцяжынак праляглі. (Вясёлка)

Свеціць і грэе, весяліцца і ззяе, усю зямлю ажыўляе. (Сонца)

III ГУЛЬНЯ “КОЛА ЗАГАДАК”

1. Жыве пад ганкам хвост абаранкам. (Сабака)

2. Па хаце ходзіць , хвастом водзіць. (Кот)

3. Пераход хода.

4. Што за загадка, прашу адгадаць. Пад латкаю латка і шва не відаць. (Капуста)

5. Не агонь ды апякае. Хто мяне, скажыце, знае? (Крапіва)

6. Дабаўляем бал. Маленькая дзежачка поўная кісляціны. (Лімон)

7. Жалезны кулак, драўляная рука, не любіць цвіка. (Малаток)

8. Не мэкае, не бэкае, на плоце кукарэкае. (Певень)

9. Аднімаем бал. Ноччу лятае, днём адпачывае. (Сава)

10. Чатыры браты пад адной страхой стаяць. (Стол)

11. Нічога не баліць, а ўсё стогне. (свіння)

12. Круглае, крамянае, з дрэва ўпала, Свеце ў рот папала. (Яблык)

13. Пераход хода.

14. Сядзіць дзед, у сто шуб адзет. Хто яго раздзявае, той слёзы пралівае. (Цыбуля)

15. Белы, халодны, а зямлю сагравае. (Снег)

16. Дабаўляем бал. Белы, як снег, салодкі, як мёд. (Цукар)

17. Ад рання да ночы на полі стракоча. (Трактар)

18. Ваду п’е ды не глытае, пер’е ёсць ды не лятае. (Рыба)

19. Калі цяпло яна бяжыць, калі мароз яна стаіць. (Рака)

20. У лужку-лужочку выраслі сястрычкі – залатое вочка, белыя раснічкі. (Рамонкі)

21. Дабаўляем бал. Новы посуд, а ўвесь у дзірках. (Сіта)

22. Аднімаем бал. Дзяўчынка кветку ўзяць хацела, а кветка пырх – і паляцела.

Завецца як жа кветка тая, што крыльцамі махае? (Матылёк)

23. Вожык у гаршку сядзіць і калюча так глядзіць.

Уся ягоная радня пазірае так штодня. (Кактус)

24. Аднімаем бал. Усіх возіць, а сам пехатою ходзіць. (Конь)

25. Тук-тук-тук! Ад сасны да сасны рэха нясецца

Лечыць сасну доктар лясны. Як ён завецца? (Дзяцел)

26. Дабаўляем бал. На зямлі абрус ляжыць. Ён ад дому ў дом бяжыць.

Па абрусе ходзяць ногі, а завуць яго …дарога.

27. Пераход хода.

28. З-пад мохавай сховы павысоўвалі хлопцы галовы.

Хто ні ідзе – іх вітае, з сабой забірае. (Грыбы)

29. Дабаўляем бал. Памажы мне дружок хутчэй разабрацца

Якія гэта браты пабеглі ў калодзеж купацца? (Вёдры)

30. Аранжавы мячык ды ён не скача. Ачысціш толькі , раздзеліш на долькі. (Апельсін)

IV  ПАДВЯДЗЕННЕ ВЫНІКАЎ ГУЛЬНІ.
ДАДАТАК №7

Конкурс кемлівых
Мэта: праз гульню замацоўваць веды па матэматыцы; развіваць разумовую актыўнасць дзяцей; выхоўваць увагу, самастойнасць.

Настаўнік трымае ў руках пісьмо.

· Дарагія сябры! Паштальён уручыў мне канверт. На ім напісана:

Сябрам матэматыкі ад казачных герояў

Давайце паглядзім, што нам даслалі казачныя героі.

(Настаўнік распячатвае канверт і прапануе зачытаць ліст вучню, які ўжо ўмее чытаць).

Вучань чытае 

“Дарагія сябры!

Мы праводзім конкурс кемлівых і знаходлівых! Гуляюць усе! Прапануем вам шэраг заданняў. Той, хто першым правільна выканае заданне, правільна адкажа на пытанне, атрымае спецыяльны жэтон. У канцы гульні разам падлічым жэтоны і вызначым пераможцу. 

Ці сябруеце вы з матэматыкай? 

Выконвайце заданні як мага хутчэй, але будце ўважлівыя! 

Бураціна і яго сябры”.

Настаўнік дастае з канверта карткі з заданнямі:

· Усе гатовы? Вось заданне №1 . Мальвіна прапануе загадкі з матэматычным зместам. Я буду чытаць іх. Хто ведае адказ – падніміце рукі. За правільную загадку атрымаеце жэтон. Пачынаем.

1. Дванаццаць арлоў, трыста шэсцьдзесят пяць лебедзяў знеслі адно яйка. Аб чым гаворка?

2. У дзядулі за год чатыры імя. Якія?

3. Дванадцаць братоў адзін за адным ходзяць, адзін аднаго не знаходзяць. Хто гэта?

4. У сініцы сем птушанят аднолькавага ўзросту, а імёны ў іх розныя. Хто яны і як іх называюць? 

(Адгадкі. 1.Год. 2.Вясна, лета, восень, зіма. 3.Месяцы года. 4.Дні тыдня.)

Настаўнік пераходзіць да чарговага этапу:

· А зараз  - заданне №2. Бураціна запрашае на спаборніцтва “Збяры малюнак”. Я раздам вам канверты з элементамі карцінкі, узор прымацую да дошкі. Пачынаем збіраць малюнак. 

(Тыя хто правільна склалі рыбку, атрымліваюць жэтон.)

· Наступнае заданне №3 нам прапануе ліса Аліса. Яно мае назву “Назаві лік”. Будзьце ўважлівымі і не забывайце паднімаць руку.

1. Назавіце лік, які на 3 большы за лік 4.

2. Назавіце лік, які на 2 меншы за лік 9.

3. Назавіце лік, які ідзе адразу за лікам 7.
4. Назавіце лік, які папярэднічае ліку 8.

5. Якія лікі знаходзяцца паміж лікам і 5 і 9?

(Падводзяцца вынікі, пераможцы атрымліваюць жэтоны.)

Далей настаўнік пераходзіць да геаметрычнага задання:

· А вось заданне №4, якое нам прапануе П’еро. Гуляем у “Канструктар” і адгадваем геаметрычныя загадкі. Слухайце ўважліва! (Малюе на дошцы трохвугольнік і два квадраты: адзін малы квадрат і адзін вялікі.)

“Я быў бы добрай хатцы рады”, - 

Сказаў маленькі гномік.

Вось трохвугольнік і квадраты,

З іх пабудую... (домік).

Настаўнік малюе квадрат, 2 прамавугольнікі і 3 кругі.

Раптам у лясной цішы

Завішчалі шыны – 

Праязджае па шашы

Магутная... (машына).

Настаўнік прапануе заданне №5.

· І вось заданне № 5, самае складанае. Гэта задачы , і кожны з сяброў Бураціна падрыхтаваў сваю. Колькі будзе ўсяго задач? Для таго каб адказаць на гэта пытанне, прыгадаем усіх казачных герояў, якія даслалі нам пісьмо: Мальвіна, Бураціна, Аліса, П’еро. Усіх чацвёра. Значыць, і задач будхзе чатыры. Слухайце ўважліва!

1. Наталля купіла чатыры алоўкі.

Яшчэ тры ёй падарыла сяброўка.

Шэсць пагублялася. У вочках слязінкі.

Ці засталося што-небудзь у дзяўчынкі?

2. На градцы – жоўтыя бачкі – 

Шэсць і чатыры кабачкі.

Сем знялі і схавалі ў хатцы.

А колькі іх яшчэ на градцы?

3. Дзве авечкі, шэсць ягнят.

Колькі ў кожнай дзіцянят?

Па адным? Па два? Па тры?

Падлічы і паўтары!

4. Два хлапчукі 

Нясуць па два васількі.

А колькі васількоў 

У трох хлапчукоў?

Настаўнік падводзіць вынікі рашэнне задач, пераходзіць да агульнага падвядзення вынікаў: 
· Вось і закончыўся наш конкурс кемлівых. Зараз мы падлічым жэтоны, вызначым, хто ж стаў пераможцам.

· Усім ад імя Бураціна і яго сяброў дзякуй за працу.

ДАДАТАК №8

Гульня «Цудадзейнае кола»

Мэты : -  пазнаёміць дзяцей з разнастайнасцю беларускай мовы ; 

· развіваць мову, пашыраць слоўнікавы запас, прывіваць любоў да роднай мовы;

· выхоўваць павагу да роднай мовы. 

Ход мерапрыемства 

Уступнае слова:

Добры дзень, дзеці! Да нас прыкацілася “цудадзейнае кола”. Яго направіла сюды наша родная беларуская мова.. У кожным сектары кола яна схавала розныя заданні , калі вы іх выканаеце, то станеце сапраўднымі знаўцамі нашай мовы.

А спачатку падзелімся на каманды . Першай камандзе прадастаўляецца магчымасць выбраць першы сектар. Гэта заданне… “рэбус” . Я раздам вам карткі з рэбусамі ў якіх зашыфраваны імёны вядомых беларускіх пісьменнікаў (Я. Купала, Я.Колас, А.Броўка, М.Танк)

А зараз другая каманда выцягне другі сектар…. (“Я пісьменнік”)

Сутнасць гэтага задання заключаецца ў тым , што вы можаце паспрабаваць сябе ў ролі пісьменніка. Вам прапануюцца апорныя словы – рыфмы, пры дапамозе якіх павінны скласці верш ( яны запісаны на картках)

Напрыклад:

… … … …. …  Я.Колас

… … … … … родны голас

… … … … …  любіць чытач

… … … … … творы чытаць.

Малайцы, і з гэтым заданнем вы справіліся добра. Выцягваем яшчэ адзін сектар, гэта “Схаваная літара”.

Я зараз напішу літару і схаваю. Каманды па чарзе будуць называць словы (не менш 4-х літар у слове).

Калі ў названым слове няма схаванай літары , я буду маўчаць, а калі ёсць , аб’яўляць “Ёсць”. Хто першы адгадае схаваную літару, той камандзе даецца 2-ва балы. 

Якія здагадлівыя! Малайцы!

Цягнем перадапошні сектар “ Сінонімы”. Хто мне нагадае , што такое сінонімы? Правільна, гэта словы, якія абазначаюць адно паняцце, але адрозніваюцца розным гучаннем і напісаннем. Ваша задача заключана ў тым , каб на прапануемыя словы прыдумаць сінонімы. Напрыклад : клікаць – зваць, звычай – традыцыя, звычка, адважны – смелы, мужны, хуткі – скоры, шпаркі, жвавы, імклавы, рухавы, жывы.

І нарэшце застаўся апошні сектар. Называецца ён “ Пра каго кажуць?”. Гэта заданне звязана з беларускімі прыказкамі і  прымаўкамі. Напрыклад, я пытаюся : Пра каго кажуць, што ён выйшаў у людзі? ( Пра таго, хто стаў паважаным чалавекам)

1. Пра каго можна сказаць, што ён кату на пяту або вераб’ю па калена? (пра невялікага ростам чалавека).

2. Пра каго кажуць , што ён за словам у кішэню не лезе? ( пра знаходлівага ў гутарцы чалавека)

3. Пра каго кажуць “Хто дбае, той і мае?” (Пра працавітага чалавека).

4. Пра каго кажуць , што ў яго галава на плячах ( Пра кагосьці разумнага, кемлівага чалавека)

5. Пра каго кажуць, што ён жыве з адкрытай душой? ( Пра шчырага, даверлівага чалавека)

Ну вось , вы выканалі ўсе заданні нашага цудоўнага кола і зараз вы можаце сябе лічыць сапраўднымі знаўцамі нашай роднай мовы.

Літаратура: М.І. Конус, Ж.Н.Прыймак “Гучы, роднае слова” Мн.1995,  А.Руцкая “Пазакласная праца па беларускай літаратуры” Мн. 2000г.

ДАДАТАК №9

Гуляем разам.

Задачы дня : 

· праз знаёмства з беларускімі народнымі гульнямі спрыяць фарміраванню грамадзянскіх рыс характару дзяцей (годнаці, гонару, цікавасці да гістарычных каранёў народа); 

· развіваць лоўкасць,  уважлівасць, крытычнае  мысленне;

· выхоўваць навыкі здаровага ладу жыцця, сяброўскія якасці.

Месца правядзення : спартыўная пляцоўка.

1)Арганізацыйны момант . 

Дзеці збіраюцца ў кабінеце. Збор неабходнага інвентара: шалікі, вяровачка, курткі, метр, табліцы з назвамі гульняў і груп, мячы.

2)Уступная гутарка.

· Ці любіце вы гуляць у гульні? У якія? Назавіце іх.

Тыя гульні , што вы назвалі , можна падзяліць на спартыўныя і народныя. Да першых адносяцца “Два капітаны”, футбол, і іншыя, да другіх – “Кот і мышы”, “Гусі-гусі” і інш. – Як вы здагадаліся мы будзем гуляць у Беларускія народныя гульні.

· Народныя гульні прыйшлі да нас  з глыбінь стагоддзяў. Гэтак жа , як песні і казкі, яны перадаюцца з пакалення ў пакаленне. У іх адлюстроўваюцца лепшыя нацыянальныя традыцыі, характар народа, яны цесна звязаны з роднай прыродай, бытам і працоўнай дзейнасцю людзей. Рухомыя народныя гульні зарадзіліся ў натуральным асяроддзі, гулялі ў іх нашы продкі на свежым паветры. Таму і мы з вамі адпраўляемся на спартыўную пляцоўку.

ТБ      На пляцоўцы вы будзеце гуляць, але без дазволу не залазіць на спартыўныя  

            снарады і выконваць усе правілы гульняў . Тады ў нас усё атрымаецца.

3)Асноўная частка. На спартыўнай пляцоўцы.
Дзеці становяцца па кругу.

· Нашы хлопцы з дзяўчаткамі любяць гуляць,

Песні спяваць, скакаць, жартаваць.

Поўніцца радасцю звонкі наш смех,

Сёння пакажам вам многа пацех.

-Народныя гульні дзеляцца на (таблічкі):   Масавыя”усе з усімі”;   Камандныя “Каманда на каманду”;     гульні-адзінаборствы”сам за сябе”.

- Мы будзем гуляць, развучым новыя. А ваша задача вызначыць да якога тыпу будуць адносіцца гульні.

1.Гульня “У жмуркі”

Правілы : вядучы з завязанымі вачыма не мае права знімаць павязку, пакуль ні адгадае каго-небудзь – ігракі рухаюцца па акрэсленай частцы пляцоўкі, падаюць голас, пакуль ні злоўлены ніхто; у час адгадвання іграка, усе маўчаць, не адгаданы вучань далей іграе, адгаданы становіцца вядучым.

· Якая гэта гульня? ( Масавая). Гуляем да змены 3-4 вядучых.

2. Гульня “Мянькі”

Пляцоўка для гульні абмяжоўваецца . Чэрцяць 5 кругоў – гэта домікі для рыб. 

Лічылкай выбіраюцца 2 рыбкі , астатнія ўдзельнікі – рыбы. Рыбакі бяруцца за рукі і ловяць рыб, якія ратуюцца ў доміках. У доміку можа знаходзіцца толькі адна рыба. Калі якая-небудзь рыба хаваецца ў яму, тая, што там знаходзіцца , павінна пакінуць яе. Злоўленыя рыбы дапамагаюць лавіць астатніх . Гульня лічыцца скончанай, калі рыбакі пераловяць усіх рыб. Пяць рыб, якія застануцца ў доміках, з’яўляюцца пераможцамі і называюцца “мянькамі”.

· Якая гэта гульня? (Масавая) Гуляем два-тры разы.

3.Гульня “Галубы”
Дзеці дзеляцца на дзве роўныя каманды. Удзельнікі бяруцца за выцягнутыярукі і ўтвараюць ланцугі. Адлегласць паміж ланцугамі 8-15 метраў. Адна з каманд ( па дамоўленасці) пачынае дыялог:

· Дзе лятае ваша чарада?

· Наша чарада ў небе лятае?

· Чаму яна да нас не прылятае?

· Той прылятае, каго хто вызывае.

Называецца імя каго – небудзь з каманды, якая адказвала на пытанне. Той чыё імя назвалі, бяжыць як мага хутчэй да першай каманды і плячом ці грудзьмі стараецца разарваць ланцуг. Калі яму гэта не ўдаецца , ён становіцца паміж дзецьмі, рукі якіх не здолеў разарваць. Калі ж яму ўдаецца разарваць ланцуг, аднаго з дзяцей забірае ў сваю каманду. Пераможцай лічыцца каманда, якая забрала найбольшую колькасць членаў другой каманды. 

· Якая гэта гульня? (Камандная) Гуляем 2-3 разы кожны раз абнуляючы рэзультаты.

1. Гульня “Вяровачка”

Дзеці дзеляцца на дзве каманды, якія размяшчаюцца на процілеглых канцах пляцоўкі. Пасярэдзіне праводзіцца лінія, папярок кладзём тонкую вяроўку, канцамі да каманд. Разлічваюцца па парадку нумароў. Па сігналу першыя нумары абедзвюх каманд бягуць да каманды праціўніка , абабягаюць яе, вяртаючыся на зваротным шляху трэба пацягнуць вяровачку за канец, які бліжэйшы да сваёй каманды. Той каму гэта ўдаецца, прыносіць камандзе ачко. Перамагае каманда, якая набярэ большую колькасць ачкоў.

· Якая гэта гульня? (Камандная)

· Якіх гульняў яшчэ не было? (Адзінаборстваў)

2. Гульня “Міхасік”

Лічылкаю выбіраецца вядучы. Дзеці становяцца ў круг вакол крэслаў, на якіх ляжаць курткі. Вядучы кажа : “ Ты, Міхасік, варон не страляй! Куртачку надзявай!”

Дзеці рухаюцца па кругу па свістку ўсе хуценька бягуць да куртачак і адзяюць іх. Той, хто застаўся без куртачкі выбывае з гульні. ( Калі ўдзельнікаў 11, то куртачак 10 і г.д.). Забіраецца 1-а куртачка і гульня паўтараецца да таго часу, пакуль застанецца 1-ін удзельнік. Ён – пераможца. 

· Якая гэта гульня? (Адзінаборства)

Гуляем да вызначэння трох пераможцаў.

· Успомнім усе гульні , якія развучылі і аднясём іх назвы па групах.

4)Гульні па жаданню вучняў .

Спачатку з тых , што развучылі, затым тыя, якія ўмелі, можна і спартыўныя.

5)Заключная частка.

Вяртанне ў клас.

· Чым займаліся?

· Якія новыя гульні развучылі?
· Як яны называюцца?

· НА якія групы падзяляюцца?

· Якая больш спадабалася? Раскажыце правілы гульні.

· На гэтым дзень Беларускіх народных гульняў падышоў да завяршэння. Я спадзяюся , што ў гэтыя гульні вы будзеце  гуляць у двары са сваімі сябрамі.

3. Часопіс “Пачатковая школа”.

ДАДАТАК №10

“Зімовыя забавы”

Задачы : 

· праз знаёмства з беларускімі народнымі гульнямі спрыяць фарміраванню грамадзянскіх рыс характару дзяцей (годнаці, гонару, цікавасці да гістарычных каранёў народа); 

· развіваць лоўкасць,  уважлівасць, крытычнае  мысленне;

· выхоўваць навыкі здаровага ладу жыцця, сяброўскія якасці.

Месца правядзення : спартыўная пляцоўка.

 Вядучы : - Ці любіце вы гуляць у гульні на свежым паветры?

· Якія зімовыя гульні і забавы ведаеце?

А хлопцы з дзяўчаткамі любяць гуляць,

Песні спяваць, скакаць, жартаваць.

Поўніцца радасцю звонкі наш смех

Сёння пакажам вам многа пацех.

· Пачнём?

1. “Гульня са званочкамі”

Узяўшыся за рукі, дзеці становяцца ў круг, унутры якога павінны знаходзіцца двое гуляючых. Аднаму з іх завязваюць вочы, а другому даюць у рукі званочак. Арыентуючыся на яго гук, першы павінен лавіць, а другі ўцякаць ад яго. ( Змена вядучага як злавіў уцекача, або праз 3хвіліны.)

Вядучы: - Замерзлі стоячы? Зімой холадна , а чаму?

Сярод нас таксама ёсць мароз. Хочаце даведацца хто ён? Станьце кругам.

2.Гульня “Мароз”
Лічылкай выбіраецца Дзед Мароз.

           -Дзед Мароз, Дзед Мароз!

            У цябе чырвоны нос.

            Разам з намі пагуляй,

            Не марозь , а даганяй!

Правілы гульні: Па свістку дзеці разбягаюцца ў розныя бакі. Мароз бяжыць за імі і стараецца дакрануцца да каго-небудзь рукой. Той, да каго дакрануўся Мароз, лічыцца замарожаным. Ён павінен спыніцца і развесці рукі ў бакі. Іншыя ўдзельнікі гульні могуць яго размарозіць пляснуўшы рукой па плячы. Гульня праводзіцца для аднаго Мароза 3 хвіліны. Вядучы лічыць колькі было замарожана чалавек. Перамагае Мароз , які здолее замарозіць большую большую колькасць удзельнікаў гульні. Падвядзенне выніку гульні – выбіраецца лепшы мароз.

Вядучы: - Усе дзеці любяць гуляць у снежкі.

3.Гульня “Штурм крэпасці”

Дзеці будуюць снежную крэпасць. Строяцца ў шарэнгу, разлічваюцца на 1-ы, 2-гі  і кожная каманда па чарзе “штурмуе крэпасць” з дапамогай снежак.
Вядучы :  Ці ёсць месца на зямлі, дзе круглы год ляжыць снег? Дзе гэта? На поўначы – Паўночны полюс. Там круглы год – зіма. І жывуць там цікавыя жывёлы : белыя мядзведзі. Зараз мы пабудзем імі.

4.Гульня “Белыя мядзведзі”

   Лічылкай выбіраем двух мядзведзей.

              У мядзведзя ва бару 

              Грыбы, ягады бяру, 

              А мядзведзь не спіць

              І на нас вурчыць.

Мядзведзі знаходзяцца на льдзіне – акрэсленым месцы. Астатнія дзеці ходзяць вакол ільдзіны і гавораць лічылку, па яе сканчэнні мядзведзі выбягаюць і трымаючыся за рукі ловяць дзяцей, заключаючы іх унутр злучаных рук папарна. Адведзеныя на льдзіну злоўленыя дзеці , становяцца мядзведзямі і па парах ловяць дзяцей. Так мядзведзей  становіцца ўсё менш. Гульня закончыцца , як усе будуць злоўлены. (Гульня паўтараецца па жаданню вучняў).

Вядучы : Але ж у жыцці ні жывёлы палююць на людзей, а наадварот.

5.Гульня “Паляўнічыя і качкі”

Вучні становяцца ў круг . У цэнтры яго знаходзіцца паляўнічы, ля ног якога  ляжаць снежкі. Паляўнічы адцягвае ўвагу качак, паказвае ім розныя практыкаванні, а качкі паўтараюць іх. Па свістку настаўніка дзеці разбягаюцца, а вядучы не сыходзячы з месца стараецца папасці мячом у ўцекача. Асаленыя падымаюць руку – настаўнік іх лічыць, а яны працягваюць гуляць. Выбіраецца новы паляўнічы.Гульня працягваецца 5-7хвілін. Перамагае той, хто быў больш меткі.

На прыканцы гуляем у гульні па жаданню дзяцей.

Вядучы: Вам спадабалася гуляць? А мне вельмі спадабалася, што ў вас добры настрой і мне вельмі хочацца:

                 Вось бы зрабіць, каб на нашай планеце

                 Гора не ведалі розныя дзеці.

                 Вось бы зрабіць , каб у розных дзяцей

                 Радасць гасціла даўжэй і часцей, 

                 Хай жа стане планета людзей

                 Цудоўнай планетай шчаслівых дзяцей!

